


L-Ippopotamu
[bookmark: _Hlk195266480]L-ippopotamu hu wieħed mill-ħafna annimali li jgħixu fil-ġungla. Ismu jfisser ‘żiemel tax-xmara’ u jinsab f’diversi pajjiżi fl-Afrika.                                                                                                         
                                                                                                (paragrafu 1)

[bookmark: _Hlk195266594]L-ippopotamu huwa t-tielet l-akbar mammiferu fuq l-art wara r-rinoċeronte u l-iljunfant. Fid-dehra tiegħu jixbah ħafna lill-ħanżir iżda mhumiex tal-istess razza. Hawn żewġ speċi ta’ ippopotamu u hu meqjus bħala annimali feroċi u perikoluż. Dan għaliex huwa annimal tqil u għandu snien ippuntati. Fil-fatt jiżen bejn tunnellata u nofs sa tliet tunnellati. Iżda minkejja li hu oħxon, kapaċi jgħaddi lill-bniedem fil-ġiri għax ilaħħaq it-30 km fis-siegħa waqt li taħt l-ilma jlaħħaq it-8 km fis-siegħa.                                                                         (paragrafu 2)
                                                                                                                                                            

Dan l-annimal jiekol ħaxix u pjanti u jgħix kemm fuq l-art kif ukoll fix-xmajjar jew fil-lagi fost l-oħrajn. Matul il-jum joqgħod ħafna fl-ilma għax huwa importanti li l-ġilda tiegħu tibqa’ umda u ma tinxifx minħabba s-sħana. Meta jibda jidlam, jitla’ fuq l-art biex ifittex x’jiekol. L-ippopotamu jdum jiekol bejn 4 u 5 sigħat u jiekol madwar 68 kilo ħaxix kull lejl. 		                                             (paragrafu 3)

Għajnejh, widnejh u imnifsejh qegħdin ’il fuq ħafna biex ikun jista’ jniżżel il-parti l-kbira ta’ ġismu taħt l-ilma. Ippopotamu adult kapaċi jinżel taħt l-ilma u jżomm in-nifs minn 3 sa 5 minuti waqt li ippopotamu żgħir kapaċi jżomm in-nifs minn 2 sa 3 minuti. Dan l-annimal ġieli jorqod fl-ilma. Meta jagħmel dan, jitla’ jieħu n-nifs b’mod awtomatiku bla ma jqum.			                (paragrafu 4)
Hawn l-għajdut li l-ippopotamu jogħroq għaraq tad-demm iżda dan mhuwiex minnu. Li jiġri hu li mill-ġilda tiegħu joħroġ speċi ta’ żejt trasparenti ta’ lewn ħamrani u wara jsir kannella li jipproteġih kemm mill-mard kif ukoll mir-raġġi tax-xemx. Huwa importanti li l-ġilda ta’ dan l-annimal tibqa’ umda u ma tinxifx minħabba s-sħana għalhekk l-ippopotamu jgħaddi ħafna ħin fl-ilma.	                             (paragrafu 5)

L-ippopotamu kapaċi jiftaħ ħalqu 1800 u jsinn snienu billi jħokkhom ma’ xulxin. Huwa jaqbad l-ikel b’xofftejh u jomgħod bid-dras.							                                                (paragrafu 6)

Dan l-annimal jgħix fi gruppi u hu annimal storbjuż. Jista’ jgħix minn 40 sa 50 sena. L-għadu ewlieni tiegħu hu l-bniedem li jikkaċċjah għal laħmu u għall-avorju ta’ snienu.		                             (paragrafu 7)
(Meħud u addattat minn Annimali tal-Ġungla – L-Ippopotamu ta’ Claudia Cini, Sagħtar Frar 2021)
								

1. Immarka  fil-kaxxa l-vojta jekk is-sentenzi humiex Veru jew Falz.
	[bookmark: _Hlk194662128]
	
	VERU
	FALZ

	a.
	Isem l-ippopotamu jfisser ‘ħanżir tax-xmara’.
	
	

	b.
	L-ippopotamu jixbah ħafna liż-żiemel.
	
	

	ċ.
	L-ippopotamu hu t-tielet l-ikbar mammiferu tad-dinja.
	
	

	d.
	L-ippopotamu jgħix fl-ilma biss.
	
	

	e.
	L-ippopotamu għandu għajta storbjuża.
	
	



2. Imla t-tabella bl-informazzjoni dwar l-ippopotamu skont is-silta. (L-ewwel waħda hija lesta).

	Ġiri fuq l-art 
	Ilaħħaq 30 km fis-siegħa

	Idum jiekol
	Bejn               u

	Kemm jiżen
	Bejn              sa

	Kemm jiekol
	Madwar

	Kemm iżomm in-nifs ippopotamu żgħir
	Minn              sa

	Kemm jista’ jgħix
	Minn              sa



3. Agħżel it-tajba.
	a. L-ippopotamu hu

	i)  tqil u oħxon biex jiġri.

	ii)  oħxon iżda jgħaddi lill-bniedem fil-ġiri.

	iii)  ħafif iżda tqil biex jiġri.

	

	b. L-ippopotamu hu perikoluż 

	     i)   għax għandu ħafna snien.

	     ii)  għax għandu snien tal-avorju.

	     iii) għax għandu snien ġejjin għall-ponta.

	



	ċ. L-ippopotamu joqgħod fl-ilma l-biċċa l-kbira tal-jum 

	    i)   biex jaqbad il-ħut.

	    ii)  biex ma iżomm il-ġilda umda u friska.

	    iii) għax iħobb jogħdos.



4. Wieġeb.

a. Minn xiex jipproteġih iż-żejt ħamrani li joħroġ mill-ġilda tal-
    ippopotamu?
    _________________________________________________
    _________________________________________________.

b. Min hu l-ikbar għadu tal-ippopotamu? Għaliex?
    __________________________________________________
    __________________________________________________.

5. Għarfien il-lingwa
[bookmark: _Hlk194665337]a. Minn paragrafu 2 sib kelma li tfisser li tipi.
   __________________________________________________
[bookmark: _Hlk194665444]b. Minn paragrafu 4 sib dik il-kelma li tfisser kultant.
    __________________________________________________
ċ. Minn paragrafu 5 sib dik il-kelma li tfisser fehma/xniegħa.
    __________________________________________________
Il-Metalingwa
6. Wieġeb.
a. Minn paragrafu 1 sib il-kelma li tfisser isem tiegħu. 
     _________________________________________________
b. Minn paragrafu 5 sib il-kelma li tfisser mhux huwa. 
     _________________________________________________

7. Ikteb in-numru fi kliem.
a. L-ippopotamu kapaċi jiftaħ ħalqu 1800.
    _______________ u ______________ grad

8. Agħżel it-tajba.
a. Jien (qadt, qatt, qadd) ma rajt ippopotamu.
b. L-ippopotamu (kulljum, kull jum, kuljum) joqgħod fl-ilma matul il-   
    ġurnata.

[bookmark: _Hlk195268726]ċ. L-ippopotamu mhux xi annimal (sabieħ, sabiħ) għax goff fid-dehra.

9. Irranġa l-iżbalji fis-sentenza.
a. L-ippopotami jgħix fix-xmajjar.
______________________________________________________________________________________________________.

10. Imla l-vojt skont il-kuntest.
[bookmark: _Hlk196813714][bookmark: _Hlk196814236]L-ors, bħall-ippopotamu wkoll jiġi kkaċċjat ___________ (minn il- f’kelma waħda) bniedem għal laħmu u għall-pil. L-ors ġej mir-razza tal-klieb, tal-lupu u tal-volpi. Huwa mammiferu intelliġenti ħafna li ____________ (ġera fl-imperfett) b’veloċità ta’ madwar 35 mil siegħa. L-akbar speċi tiżen madwar tunnellata u l-iżgħar speċi tiżen madwar ____________ u  ____________  kilo. (130 fi kliem)
 
11. Agħżel it-tajba.
Il-mara tal-ors jista’ jkollha (ż-żahar, ż-żgħar, ż-żagħar) mill-età ta’ tliet snin. L-omm tgħallem (lill-uliedha, lil-uliedha, lil uliedha) kif jipproteġu lilhom infushom u kif jikkaċċjaw għall-ikel.

